
ETXEPARE IL DA 
Gaztea zan: ogei ta lau urte bes

terik ez. Napar jatorra (Baxena-
barre'ko Jatsu'koa izanik), euskal-
duna, euskaltzale porrokatua, aula 
zan gizajoa: betidanik biotzeko 
min batek artuta, askotah zebillen 
eri, edo ongi ezik, 

Orain dala bospasei urte ezagutu 
nuen, Egun artan bere "Nafarroa 
Behere" ar tan nintzan ni : Doni-
bane Garazi'n ain zuzen. Aita Lar-
tzabal'en "Hirur ziren" antzerkia 
jartzen zuten donibandar gazteak; 
eta orduantxe ezagutu nuen Etxe-
pare gaztea, une artantsu idazten 
asia. 

"GAZTE" tan argitaratutako 
bere ipui batzuk baizik ez nuen 
irakurri. Poztu ninduen napar gaz
te batek ain gogo aundia izateak. 

Etxepare'k, noski, eukeraz idazten 
zuen beti. Eta doaia bazuen. 

Izketan urri (kostata itzegiten 
baitzuen gure Etxepare gizajoak) 
geroz adiskidetasun aundiagoa egi
teko aukera izan nuen. Eta Etxe
pare euskeraz idazteko jaica zan. 

Euskeraa jaiotzaz jabetua (iz-
kuntza aberatsa eta iaioa berea, 
beti) txolarteetan, garrantzirik ba-
tere eman gabe, idaz-makiña artu 
eta ipui zoragarriak idazten zituen. 
Asko ta asko idatzi ditu; eta orain 
euskaltzale guzion eginkizun ede' 
rra dugu beñere argitaratu ez di
ran ipui oiek artu, eta argitara 
eman. 

Ontaz bein baiño geiagotan min 
tzatu izan naiz ni berakin; eta 
noizpait bere lan guziak argitara 
tzeko bidea argituko zalá esaten 
zitzaionean, bere begiak piztu egi
ten ziran. Uraxe zan bere lillura-
rik biziena. Asko idatzi du bere 
bizialdi laburrean. 

Euskerak, beraz, galtze aundi 
bat; eta Nafarroak batez ere. 

Bere merezimentuak agirían zi
ran orain dala bi urtetik. Alde ba
tetik, leenengo Saria irabazi baitu 
Olerki-Sariketa batean, joan dan 
urtean; eta Sariketa berean, beste 
batzuk ere. Eta bestetik, Erkiaga'-
ren ondoren, Euskaltzaindiaren No-
bela-Sarian aipamen berezia Iortu 
zuelako. "Ithurraldea" bere nobela 
Euskaltzaindiaren eskuetan dago; 
eta berak erabaki dezake argitara-
garria dan ala ez. 

ítxaropen aundia zan bat, beraz, 
itzali zaiguna, Gertaera illuna, be
raz, euskera maite dugun guzion-
tzat. 

Zeruan gerta dedilla. 
TX. 




